1-nji tema: Ýagtylygyň elektromagnit tebigaty.Umumy düşünjeler. 
     Fizikanyň optika bölüminde ýagtylygyň şöhlelendirilişi, ýaýraýşy we ýagtylygyň maddalar bilen täsirleşende bolup geçýän hadysalar öwrenilýär. Ýagtylyk şöhlesi elektromagnit tolkunydyr. Şeýle bolany üçin, optika, elektromagnit meýdany baradaky taglymatyň bir bölegi ýaly seretmek bolar. Optiki şöhlelenme diýen düşünjä, adamyň gözüne görünýän şöhlelenmeden başga-da, infragyzyl we ultramelewşe şöhleleri girýär. Optiki şöhlelenmäniň ýygylygy:    

   çäklerindedir. Göze görünýän ýagtylyk şöhleleriniň ýygylygy:     

  çäklerindedir. 
       Fiziki optikada ýagtylygyň tebigaty we ýagtylyk hadysalary öwrenilýär. Ýagtylyk elektromagnit tolkunydyr diýen tekrarlama, ýagtylygyň interferensiýasyny, difraksiýasyny, polýarlanmasyny we ýagtylygyň anizotrop giňişlikde ýaýramagyna degişli öwrenilen köp tejribeleriň netijesinde kabul edilendir. Ýagtylygyň tolkunlanç tebigatynyň ýüze çykýan hadysalary optikanyň, tolkun optikasy diýilýän bölüminde öwrenilýär. Onuň matematiki esasy bolup, nusgawy (klassyky) elektrodinamikanyň umumy deňlemeleri, ýagny Makswelliň deňlemeleri hyzmat edýär. 
     Tolkun optikasynyň ösüşinde,   

 - dielektrik we   

 - magnit syzyjylyklarynyň, maddanyň kristalliki gurluşynyň arasyndaky baglanyşyklary öwrenmek örän täsirli boldy. 
      Nusgawy tolkun optikasynda sredanyň görkezijileri ýagtylygyň intensiwligine bagly däl diýip hasaplanýar. Şonuň üçin optiki hadysalar çyzyklanç differensial deňlemeler bilen ýazylýar. Ýöne köp halatlarda, aýratynda ýagtylyk akymynyň has ýokary intensiwliginde ýokarky tekrarlama bozulýan ýagdaýlary bar. 
      Material sredalarda ýagtylygyň ýaýramagyny oňat düşündirýän tolkun optikasy, ýagtylygyň göýberilişini we ýuwdulmasyny düşündirip bilmeýär. Bu hadysalaryň öwrenilmegi we elektromagnit tolkunynyň maddalar bilen täsirleşişini termodinamiki nukdaý nazardan öwrenmek, elementar sistemanyň (atomyň, molekulanyň) diňe energiýasy ýygylyga gönümel bagly bolan kwantlar görnüşinde göýberýändigi baradaky netijä getirdi. Şonuň üçin, ýagtylyk  şöhlesini ýagtylyk kwantynyň akymy (fotonlar) bilen deňeşdirmek zerurlygy ýüze çykýar. Ýagtylygyň maddalar bilen täsirleşip, elementar sistemalarda ýüze çykarýan hadysalary kwant optikasynda öwrenilýär. 
      Ýagtylygyň tebigatynyň ikileýinligi, ýagny onda şol bir wagtda tolkunlara we bölejiklere mahsus häsiýetleriň ýüze çykmagyna korpuskulýar-tolkunlanç dualizm (ikileýinlik) diýilýär. 
        Elektromagnit tolkuny bolany üçin, ýagtylyk tolkuny hem elektrik we magnit wektorlary   (

  we   

)  bilen häsiýetlendirilýär. Tejribeleriň görkezişi ýaly, elektrik meýdanynyň güýjenmesiniň   

- wektorynyň optiki hadysalarda has kesgitli täsiri bardyr. Şonuň üçin 

wektora ýagtylyk wektory hem diýilýär. 
    Kesgitleme: Tolkunyň elektrik we magnit wektorlarynyň  (

  we   

)  düzüjileri hemişelik ýygylyk bilen garmoniki yrgyldy edýän bolsa, bu tolkuna monohromatik tolkun diýilýär. 
     Kesgitleme: Fazalarynyň tapawudy wagta bagly üýtgemeýän iki tolkuna kogerent tolkunlar diýilýär. Bu şert monohromatik tolkunlarda ýerine ýetýär. 

